
Ágæta nefndarfólk,

Tekið er heilshugar undir markmið þessa frumvarps eins og fram kemur í greinargerð með 
frumvarpinu: „Til þess stendur pólitískur vilji að Alþingi hafi áhrif á skipulag og mannvirkjagerð 
á Reykjavíkurflugvelli."

Ótækt er að sitjandi sveitarstjórn geti vélað um örlög lykil samgöngumannvirkja, skert 
þjónustustig þeirra, eða úthýst þeim með öllu vegna þröngra hagsmuna eins og þeirra sem 
virðast ráða för við Reykjavíkurflugvöll.

Reykjavíkurflugvöllur er miðstöð innanlandsflugs og gátt milli landsbyggðar og höfuðborgar. 
Alþingi og ríkisstjórn skipuleggja grunnþjónustu við landsmenn, svo sem heilbrigðisþjónustu, 
með hliðsjón af aðgengi að höfuðborginni. Það er ótækt að sveitarfélög geti spillt því skipulagi 
með einhliða ákvörðun sem skerða myndi það aðgengi. Dæmi um tilraun til slíks má sjá í 
skipulagsmálum Reykjavíkurborgar.

í aðalskipulagi Reykjavíkur 2010-2030 var Reykjavíkurflugvöllur lagður niður í áföngum. NA/SV 
flugbrautina, gjarnan nefnd neyðarbrautin, átti að rífa fyrir nokkrum árum og N/Sflugbrautina, 
aðalflugbraut Reykjavíkurflugvallar, átti að rífa 2016. Sú aðgerð myndi gera Reykjavíkurflugvöll 
óstarfhæfan með öllu sem áætlunarflugvöll. Skipulagsstofnun neitaði að staðfesta 
aðalskipulag sem ber vott um slíka ósvinnu, enda stangast það algerlega á við gildandi 
samgönguáætlun 2011-2022.

í samgönguáætlun 2011-2022 segir: „í samgönguáætlun er gert ráð fyrir að viðræður milli ríkis 
og Reykjavíkurborgar um framtíð flugvallarins í Vatnsmýrinni verði teknar upp og þeim lokið á 
fyrsta tímabili samgönguáætlunar."



Þrátt fyrir samkomulag um innanlandsflug, sem undirritað var í Hörpu 25. október 2013 af 
forsætisráðherra, innanríkisráðherra, borgarstjóra, formanni borgarráðs og forstjóra 
lcelandair Group, þess efnis að sett yrði á laggirnar nefnd undir forystu Rögnu Árnadóttur til 
að fullkanna aðra kosti fyrir framtíðarstaðsetningu flugvallar á höfuðborgarsvæðinu, er unnið 
markvisst af meirihluta borgarstjórnar að því að leggja Reykjavíkurflugvöll niður í áföngum.

Þegar þetta er skrifað hefur Rögnunefndin svokölluð gefið upp hvaða valkostir eru til 
áframhaldandi skoðunar; kostirnireru Bessastaðanes, Löngusker, Hvassahraun, Hólmsheiði og 
nýjar útfærslur á innanlandsflugvellinum íVatnsmýri.

Ekki verður séð að meirihluti borgarstjórnar, undir forystu Dags B. Eggertssonar sem setið 
hefur í Rögnunefndinni frá upphafi og undirritaði samkomulagið í Hörpu 25. október 2013 sem 
formaður borgarráðs, vinni af heilindum samkvæmt samkomulaginu. Unnið er markvisst að 
því að skerða þjónustustig flugvallarins og þar með öryggi, með því að láta sem ein flugbraut 
sé ekki til og hefja framkvæmdir sem kalla munu á lokun hennar. Er þetta gert þrátt fyrir að 
ekki liggi fyrir niðurstaða áhættumats um afleiðingar lokunar, eins og framkvæma skal 
samkvæmt reglugerð um flugvelli og Chicago samkomulagi Alþjóðaflugmálastofnunarinnar 
sem ísland er aðili að.

Hver svo sem niðurstaða Rögnunefndarinnar verðurer einsýnt að Reykjavíkurflugvöllur verður 
í fullum rekstri þar til annar flugvöllur tæki við. Gera má ráð fyrir að það tæki áratug hið 
minnsta að ganga frá fjármögnun, hönnun og byggingu slíks tugmilljarða króna mannvirkis. 
Það er sjálfsögð krafa almennings að öryggi Reykjavíkurflugvallar verði ekki skert á því tímabili. 
Verði Vatnsmýrin ofan á sem framtíðarstaðsetning segir sig sjálft að ekki megi skerða 
flugöryggi á þessu stigi máls.

Hér er stiklað á stóru, en greinargerð þessi ætti að gefa nokkuð glögga mynd af því hvers vegna 
mikilvægt er að Alþingi hafi aðkomu að skipulagsmálum áætlunarflugvalla, einkum og sér í lagi 
miðstöð innanlandsflugs, sem hefur bein áhrif á gildi allra annarra áfangastaða.

Auk þessa eru gerðarathugasemdirvið frumvarpið sem miða að því að aðriráætlunarflugvellir, 
jafnvel sjúkraflugvellir, njóti sambærilegrar verndar. Til vara leggjum við til að reglugerð þessi 
taki til a.m.k. allra skilgreindu alþjóðaflugvallanna (KEF, REK, AEY og EGS).

144. löggjafarþing 2014-2015.
Þingskjal 478 — 361. mál.

Frumvarp til laga um skipulags- og mannvirkjamál á Reykjavíkurflugvelli.

Flm.: Höskuldur Þórhallsson, Ásmundur Einar Daðason, Elsa Lára Arnardóttir,
Frosti Sigurjónsson, Haraldur Einarsson, Jóhanna María Sigmundsdóttir,



Karl Garðarsson, LíneikAnna Sævarsdóttir, Páll Jóhann Pálsson,
Sigrún Magnúsdóttir, Silja Dögg Gunnarsdóttir, Vigdís Hauksdóttir,
Willum Þór Þórsson, Þorsteinn Sæmundsson, Þórunn Egilsdóttir.

1. gr.
Gildissvið og markmið.

Lög þessi gilda um skipulags- og mannvirkjamál á Reykjavíkurflugvelli.
Að öðru leyti en mælt er fyrir um í lögum þessum gilda ákvæði skipulagslaga, nr. 123/ 

2010, og laga um mannvirki, nr. 160/2010, um framkvæmd laga þessara eftir því sem við 
getur átt.

Markmið laga þessara er að tryggja ábyrgð Alþingis á gerð skipulagsáætlana og þátttöku í 
veitingu framkvæmdaleyfa og byggingarleyfa á Reykjavíkurflugvelli.

Athugasemdir SIJ/ÞÁJ: „Reykjavíkurflugvelli" verður „áætlunarflugvöllum".

2. gr.
Reykjavíkurflugvöllur.

Með Reykjavíkurflugvelli í lögum þessum er átt við svæði í Reykjavík sem er afmarkað í 
uppdrætti sem ráðherra birtir í B-deild Stjórnartíðinda.

Athugasemdir SIJ/ÞÁJ: „Reykjavíkurflugvöllur" verður „Áætlunarflugvellir". Greinin sjálf 
er umorðuð í heild sinni sem hér segir: „Með áætlunarflugvelli í lögum þessum er átt 
við svæði í viðkomandi sveitarfélagi sem er afmarkað í uppdrætti sem ráðherra birtir í 
B-deild Stjórnartíðinda fyrir viðkomandi áætlunarflugvöll."
Áætlunarflugvellir 10.05.2015:
Innanlands- og millilandaflug (skilgreindir alþjóðaflugvellir): Akureyrarflugvöllur, 
Egilsstaðaflugvöllur, Keflavíkurflugvöllur, Reykjavíkurflugvöllur.
Innanlandsflug eingöngu: Bíldudalur, Gjögur, Grímsey, Hornafjörður, Húsavík, 
ísafjörður, Vestmannaeyjar, Vopnafjörður, Þórshöfn
Auk ofangreindra flugvalla er sjúkraflug þjónustað á eftirtöldum flugvöllum: Blönduós, 
Hólmavík, Norðfjörður (þar sem er afar léleg flugbraut en þó er þar 
fjórðungssjúkrahús), Raufarhöfn og Sauðarkrókur. Auk þessara flugvalla hafa komið 
fyrirspurnir um að lenda á Fáskrúðsfirði og Rifi, en þar sem enginn skilgreindur 
umsjónaraðili (AFIS-maður) er á þessum stöðum er ekki unnt að lenda þar.

3. gr.
Stjórn skipulags- og mannvirkjamála á Reykjavíkurflugvelli.

Ráðherra fer með yfirstjórn skipulags- og mannvirkjamála á Reykjavíkurflugvelli.
Alþingi skipar fimm menn í skipulags- og byggingarnefnd Reykjavíkurflugvallar. Tveir skulu 

skipaðir samkvæmt tilnefningu ráðherra, tveir samkvæmt tilnefningu Reykjavíkurborgar og 
einn án tilnefningar og skal hann vera formaður nefndarinnar.

Ráðherra setur skipulags- og byggingarnefnd Reykjavíkurflugvallar starfsreglur. 
Athugasemdir SIJ/ÞÁJ: „Reykjavíkurflugvelli" verður „áætlunarflugvalla".



Endurskoða þarf með hvaða hætti aðkoma sveitarfélaga verður í þessa stjórn. 
Hugsanlega má skipa fimm manna fastastjórn af Alþingi, en síðan koma inn tveir 
fulltrúar viðkomandi sveitarfélags að auki, samkvæmt tilnefningu viðkomandi 
sveitarfélags, ef ræða þarf einhverjar breytingar á áætlunarflugvelli í viðkomandi 
sveitarfélagi.

4. gr.
Framkvæmd skipulagsmála á Reykjavíkurflugvelli.

Alþingi ber ábyrgð á að gert sé aðalskipulag fyrir Reykjavíkurflugvöll. Skipulags- og 
byggingarnefnd Reykjavíkurflugvallar annast í umboði Alþingis vinnslu, kynningu og 
afgreiðslu aðalskipulags. Alþingi ber ábyrgð á og annast gerð deiliskipulags og leggur fyrir 
nefndina til afgreiðslu. Samþykkt Alþingis á deili- eða aðalskipulagstillögu fyrir 
Reykjavíkurflugvöll telst fullnaðarafgreiðsla málsins.

Skipulags- og byggingarnefnd Reykjavíkurflugvallar fjallar um leyfisumsóknir og veitir 
framkvæmdaleyfi.

Skipulagsfulltrúi Reykjavíkurborgar starfar með skipulags- og byggingarnefnd 
Reykjavíkurflugvallar. Hann hefur umsjón með skipulagsgerð, eftirlit með 
framkvæmdaleyfisskyldum framkvæmdum og annast að öðru leyti þau verkefni sem honum 
eru falin af nefndinni og mælt er fyrir um í skipulagslögum, nr. 123/2010. Skipulagsfulltrúi 
situr fundi nefndarinnar með málfrelsi og tillögurétt.

Athugasemdir SIJ/ÞÁJ: Tilvísanir í Reykjavíkurflugvöll verð breytt í áætlunarflugvelli, 
„Reykjavíkurborg" verður „viðkomandi sveitarfélags".

5. gr.
Framkvæmd mannvirkjamála á Reykjavíkurflugvelli.

Byggingarfulltrúi Reykjavíkurborgar annast eftirlit með mannvirkjagerð á 
Reykjavíkurflugvelli í samræmi við ákvæði laga um mannvirki, nr. 160/2010. Skilyrði fyrir 
útgáfu byggingarfulltrúa á byggingarleyfi vegna hvers kyns mannvirkja á Reykjavíkurflugvelli 
er að skipulags- og byggingarnefnd Reykjavíkurflugvallar hafi fjallað um 
byggingarleyfisumsókn og samþykkt byggingarleyfi.

Leiki vafi á hvort framkvæmd eða mannvirki samræmist skipulagsáætlunum 
Reykjavíkurflugvallar skal byggingarfulltrúi leita umsagnar skipulags- og byggingarnefndar 
Rey kja víku rf I ugva I la r.

Athugasemdir SIJ/ÞÁJ: Tilvísanir í Reykjavíkurflugvöll verð breytt í áætlunarflugvelli, 
„Reykjavíkurborgar" verður „viðkomandi sveitarfélags".

7. gr.
Breyting á öðrum lögum.

1. Skipulagslög, nr. 123/2010: Við 8. gr. laganna bætist ný málsgrein, svohljóðandi:



Skipulags- og byggingarnefnd Reykjavíkurflugvallar fer með skipulagsmál á 
Reykjavíkurflugvelli í samræmi við ákvæði laga um skipulags- og mannvirkjamál á 
Reykjavíkurflugvelli.

2. Lög um mannvirki, nr. 160/2010: Við 4. gr. laganna bætist ný málsgrein, svohljóðandi: 
Um stjórn mannvirkjamála á Reykjavíkurflugvelli fer eftir ákvæðum laga um skipulags- 

og mannvirkjamál á Reykjavíkurflugvelli.
Athugasemdir SIJ/ÞÁJ: Tilvísanir í Reykjavíkurflugvöll verð breytt í áætlunarflugvelli,

Ákvæði til bráðabirgða.
Gildandi skipulagsáætlanir vegna þess svæðis sem heyrir undir Reykjavíkurflugvöll halda 

gildi sínu þar til nýjar skipulagsáætlanir taka gildi í samræmi við ákvæði 4. gr., sbr. 2. mgr. 1.

Athugasemdir SIJ/ÞÁJ: „Reykjavíkurflugvöll" verður „áætlunarflugvöll".


